
 

 

 

 

 

 

 

 

 

 

 

 

 

 

 

 
USLOVI 

ZA OSIGURANJE ODGOVORNOSTI VOZARA ZA 

ŠTETE NA ROBI KOJU PREVOZI (CMR) 
 



 

 

 

 

I. OPŠTE ODREDBE 

Član 1. 

1) Po ovim Uslovima vrši se osiguranje vozara od odgovornosti za štete koje nastanu na robi 

krivicom vozara. 

2) Po ovim Uslovima osigurava se i odgovornost vozara za štete koje korisnik prevoza robe 

pretrpi u vezi s oštećenjem robe (troškovi: carine, osiguranja, prevoza, špedicije, kamate, 

bankarske provizije i sl.). 

3) Izuzetno od odredbe st.1 ovog člana po ovim Uslovima ne može se osigurati odgovornost 

vozara za štete na robi u međunarodnom pomorskom prevozu. 

 

II. POSEBNE ODREDBE 

Predmet osiguranja 

Član 2. 

 

Odgovornost vozara (osiguranika) prema vlasniku pošiljaka preuzetih na prevoz na osnovu zaključenog 

ugovora o prevozu, a u skladu sa odredbama Konvencije o ugovoru za međunarodni prevoz robe 

drumom (CMR). 

 

Prema ovim uslovima predmet osiguranja ne može biti odgovornost: 

 Za prevoz koji se obavlja bez zaključenog ugovora o prevozu, 

 Za prevoz koji se obavlja za sopstvene potrebe, 

 Za besplatan prevoz (nije obračunata vozarina), 

 Za prevoz poštanskih pošiljaka , vrijednosnih pošiljaka (kovani novac, papirni 

novac, hartije od vrijednosti, dokumenta, isprave), umjetničkih predmeta 

(slika,skulptura i dr.). 

 

Osigurani rizici 

Član 3. 

Osiguranjem po ovim uslovima pruža se osiguravajuća zaštita od sljedećih rizika : 

  

Osnovni rizici :  Saobraćajna nezgoda (udes) prevoznog sredstva ; 

 Saobraćajna nezgoda (udes) prevoznog sredstva ; 

 Požar i/ili eksplozija (osim štete nastale kao posljedica samozapaljenja ili 

eksplozije same robe); 

 Provalna krađa, razbojnička krađa ili krađa cijelog vozila sa robom (dokazana 

krađa); 

 Oštećenja / lom / robe , ako je posljedica događaja navedenih u prethodnim 

tačkama.



 

Isključenja 

Član 4. 

1) Nije osigurana odgovornost vozara za štete nastale usljed: 
1. više sile (zemljotresa, poplave, groma, oluje, provale oblaka, snježne mećave, 

odronjavanja brda ili zemlje, mraza, toplote i sl.); 

2. rata, pobuna ili ustanka ili drugih političkih nemira; 

3. štrajka (obustave rada) ili zaplijene; 

4. razbojničkih ili drugih napada; 

5. akata državnih vlasti; 

6. preduzetih sanitarnih ili dezinfekcionih mjera; 

7. promjene boje, mirisa ili ukusa robe; 

8. gubitka komercijalne vrijednosti robe (npr. pad cijene robe, roba izašla iz mode, 

povećana carina, izmakla provizija i sl.); 

9. moljaca i drugih gamadi; 

10. prekoračenje roka za isporuku; 

11. pogonskog kvara vozila, prikolice ili termo-king uređaja ili drugih uređaja na 

vozilu ili prikolici, osim ako je usljed toga došlo do saobraćajnog udesa u kome je 

roba oštećena; 

12. zagađenja robe zbog prodiranja gasova u komore u kojima je smještena roba; 

13. opasnosti vezane za prevoz robe u otvorenim kolima ili na palubi broda; 

14. opasnosti koje nastanu zbog nedostatka pakovanja ili zbog nedovoljnog 

pakovanja robe koja je zbog toga po svojoj prirodi izložena gubitku ili oštećenju; 

15. opasnosti vezane s utovarom ili istovarom, opasnosti proistekle iz nepravilnog 

tovarenja robe u koju tovari pošiljalac ili istovaruje primalac; 

16. opasnosti koje nastaju zbog potpunog ili djelimičnog gubitka ili oštećenja robe 

(lomljenje, rđanje, unutrašnje kvarenje koje nastaje samo po sebi, curenje, 

sušenje, rasipanje, gubitak u težini i sl.), čemu je roba izložena zbog svojih 

osobina; 

17. opasnosti koje nastaju zbog toga što su predmeti koji su isključeni od prevoza 

predati na prevoz pod neispravnim, netačnim ili nepotpunim označenjem, ili što 

su predmeti koji se na prevoz primaju samo pod određenim uslovima – predati na 

prevoz pod neispravnim, netačnim ili nepotpunim označenjem, ili što pošiljalac 

nije preduzeo propisne mjere opreznosti; 

18. opasnosti kojoj su izložene žive životinje prilikom prevoza; 

19. opasnosti koju su pratioci živih životinja ili robe bili dužni otkloniti; 

20. opasnosti koja nastane za robu zbog nedostatka u konstrukciji,ceradi, zbog lošeg 

održavanja ili neurednog opsluživanja uređaja na kolima koja služe za prevoz 

robe; 

21. zle namjere ili grube nepažnje osiguranika. 

22. štete pokrivene iz osnova odgovornosti prema trećim licima sa kojima osiguranik 

nije u ugovornom odnosu; 

23. štete koje su nastale van zakonske – deliktne odgovornosti. 

2) Ugovorom o osiguranju može se osigurati i odgovornost za štete nastale zbog opasnosti 

navedenih u st.1. tač.6.,7. i 9-12 ovog člana. 

 

Član 5. 

Obaveza osiguranika 

 

U toku trajanja osiguranja osiguranik je dužan :



 

 Da brine i preuzima sve mjere radi nadziranja utovarenog prevoznog sredstva 

 Neprekidno kontroliše tehničko stanje prevoznog sredstva u eksploataciji kao i da nastale 

tehničke nedostatke odmah otkloni 

 

U slučaju nastanka osiguranog slučaja osiguranik je dužan : 

 

 Da odmah preduzme sve mjere koje su u njegovoj mogućnosti za otklanjanje i smanjenje 

štete 

 Svaku vidljivu štetu, zapisnički utvrdi sa primaocem, 

 Svaku eventualnu štetu prijavi osiguravaču bez odlaganja, a najkasnije u roku od tri dana, 

te da pismeno potvrdi prijavu i da pozove osiguravača da učestvuje u utvrđivanju štete koja 

prelazi iznos od 1.000,00 KM; 

 Svaku saobraćajnu nezgodu (udes), eksploziju ili krađu prijavi najbližim nadležnim 

organima (policiji) i ispoštuje uobičajenu zakonsku proceduru; 

 Da u najskorijem roku osiguravaču preda zabilješku organa unutrašnjih poslova (zapisnik 

policije), posebno ako se osigurani slučaj desi van granica BiH, 

 Da osiguravaču pruži sve podatke sa kojima raspolaže, a koji su neophodni za utvrđivanje 

uzroka, obima i visine štete, te osiguravaču dostavi i slijedeću dokumentaciju: tovarni list, 

carinsku deklaraciju, otpremnicu, fakturu, a po zahtjevu osiguravača i drugu neophodnu 

dokumentaciju. 

 

Visina obaveze osiguravača. 

 

Član 6. 

 

1) Osiguravač se obavezuje da osiguraniku naknadi sve iznose koje je ovaj platio ili koje treba 

da plati za štete koje je odgovoran u smislu propisa odnosno pravnih pravila imovinskog 

prava i ovih uslova, ali najviše do iznosa 500.000,00 KM po jednoj pošiljci ako nije 

drugačije ugovoreno. 

2) Osiguravač se obavezuje da osiguraniku naknadi i: 

1. sve troškove koje osiguranik razumno učinio radi sprječavanja nastanka štete na 

robi odnosno smanjenja štete koja je već nastala, ali najviše da iznosa iz st.1. ovog 

člana; 

2. sve troškove preduzetih pravnih radnji radi odbrane od pretjeranih zahtjeva od šteta 

na robi koja se prevozi. 

3) Osiguravač nije obavezan da osiguraniku naknadi: 

1. gubitak vozarine; 

2. troškove ponovnog utovara na isto ili drugo prevozno sredstvo, osim ako pretovar 

nije posljedica saobraćajnog udesa prevoznog sredstva; 

3. troškove prevoza drugim prevoznim sredstvima. 

4) Ugovorom se mogu osigurati i troškovi iz st.3. ovog člana. 

 

Premija osiguranja 

Član 7. 

1) Premija osiguranja utvrđuje se tarifom premija Grawe osiguranja. 
2) Tarifom premija određuje se osnovica za obračun premije i tarifne stope. 

3) Tarifne stope mogu se i posebno ugovoriti u smislu tarife.



 

Član 8. 

 

1) Premija osiguranja plaća se u KM-ovima, ako nije drugačije ugovoreno. 

2) Premija osiguranja plaća se u rokovima određenim u ugovoru o osiguranju. 

 
 

Utvrđivanje i plaćanje štete 

Član 9. 

1) Utvrđivanje štete koja je plativa po ovim Uslovima vrši osiguranik i oštećenik zajedno. 
2) Osiguranik je dužan da upozna osiguravača sa svakim zahtjevom za naknadu štete zbog neizvršenja 

ili nepravilnog izvršenja ugovora o prevozu robe. 

 

Član 10. 

 

Osiguranik je dužan prije priznavanja svoje obaveze zatražiti saglasnost osiguravača i držati se njegovih 

uputstava. 

Ako osiguranik ne postupi u skladu sa prethodnim stavom, osiguravač može odbiti isplatu naknade, 

potpuno ili djelimično, ako smatra (dokaže) da osiguranik nije bio odgovoran za nastalu štetu ili da je 

njegova odgovornost manja od one koju je priznao. 

Odredba iz prethodnog stava primjenjivat će se i na slučajeve iz sudskog ili arbitražnog spora ako 

osiguranik o tome nije na vrijeme obavijestio osiguravača pa ovaj stavi opravdane prigovore u vezi sa 

vođenjem spora. 

 

Član 11. 

 

Osiguravač može odbiti da osiguraniku naknadi štetu za koju je osiguranik u smislu ovih Uslova 

odgovoran, kao i štetu kod koje osiguranik nije ispunio obaveze predviđene članom 5.ovih Uslova. 

 

Pravo na regres osiguravača 

Član 12. 

Isplatom naknade za nastalu štetu na osiguravača prelaze sva prava osiguranika prema osobama 

odgovornim za štetu. 

Osiguranik je dužan na vrijeme preduzeti sve mjere potrebne za osiguranje regresnog prava prema 

osobama odgovornim za štetu. 

Ako osiguranik ne postupi u skladu sa prethodnim stavom odgovoran je osiguravaču za iznos koji ovaj 

nije mogao ostvariti putem regresa od osobe odgovorne za štetu. 

 

Ostale odredbe 

Član 13. 

Na sve što nije regulisano odredbama ovih Uslova i ugovorom o osiguranju direktno se primjenjuju 

odredbe Kovencije o ugovoru za međunarodni prijevoz robe drumom (CMR). 

 

Član 14. 

 

Ugovorom o osiguranju bliže se utvrđuju međusobna prava i obaveze između osiguranika i



 

osiguravajućeg društva (naročito u pogledu prijema robe na prevoz, pripremi robe za prevoz, utovara, 

pakovanja i sl.). 

 

Član 15. 

 

U slučaju spora između ugovarača osiguranja odnosno osiguranika i osiguravača ugovara se mjesna 

nadležnost stvarno nadležnog suda u Banja Luci. 

 

Član 16. 

 

1) Ugovor o osiguranju prestaje kad je to određeno propisima odnosno pravnim 

pravilima imovinskog prava. 

2) Otkazni rok za prestanak ugovora otkazom iznosi mjesec dana. 

 
 

Član 17. 

Ovi Uslovi stupaju na snagu i primjenjuju se od dana donošenja. 
 

 

 

 
 

 


